
Siunissami portørit nakorsaatinik anniarunnaarsitsisartunik nakor-
saasiisinnaanngorlugit portøritut ilinniartitaanerup annertusineqar-

nissaannik aallartitsinissamik Naalakkersuisut peqquneqarnissaan-
nik Inatsisartut aalajangiiffigisassaattut siunnersuut. 

(Inatsisartunut ilaasortaq Doris Jakobsen, Siumut) 
 

Siullermik Inuit Ataqaatigiinnit Doris Jakobsen Siumut qutsavigaarput siun-

nersuummut saqqummiussaanut! 
 

Nunatsinni illoqarfiit iluini immitsinnut qanittuararsuuvugut nunanut allanut 
sanilliulluta, imaappoq ajutoortoqartillugu Ambulance-nik imaaliallaannaq 

ajutoorfik tikineqarsinnaavoq. 
 

Nakorsaatilerinermik tamakkuninngaluunniit passussinissamik ilinniarneq 
ilinniarnernut allanut sanilliullugu pisariinerullunilu annertunerujussuuvoq. 

Taamaattumik nunatsinni portørinik nakorsaatilerinermik ilallugu ilinniartit-
sinissamik isuma imaaliallaannaq anguneqarsinnaarpasinngilaq. 

 
Soorlu amma akissumik oqaatigineqartoq, annertuumik ajutoortoqatillugu 

nakorsaatilerinermik suliaqartartunik ilaatigut nakorsanik ornigunnermik ila-
qartuartarmat. 

 

Tamakku tunngavilersuutigalugit, siunnersuut Inuit Ataqatigiinnit ilalernar-
tinngilarput.  

 
 
 

 

 

 

   

 

 

 

 

 


